FRANCIS LEI PRAAT SAAM OP RSG

Die uitmuntende joernalis Lynette Francis is die nuwe aanbieder van PRAAT SAAM  op RSG.  Sy volg die bekwame Freek Robinson op wat hom onlangs by ‘n nuwe Afrikaanse TV-nuuskanaal aangesluit het.  
Harde nuus en ondersoekende joenalistiek is Francis se kos en sy is vroeër vanjaar vereer met die ATKV-toekenning vir die beste aanbieder en onderhoudvoerder van die akutualiteits program  World Today: Afrikaans op SABC 3. Sy is ook die aanbieder van FOKUS op SABC 2.  Ook daar het sy Robinson opgevolg nadat hy die pos bedank het om PRAAT SAAM aan te bied.
Die ander programme wat sy op RSG aanbied is ’n program oor misdaad DOSSIER en ’n spesialis musiekprogram LATINO.  
Franis het al verskeie insiggewende dokumentêre programme vir RSG saamgestel.  

Die stasiebestuurder Magdaleen Krüger sê Lynette Francis het haarself al bewys as ’n aanbieder wat alle kante van ’n saak belig, koelkop kan bly onder die moeilike omstandighede wat dikwels tydens ’n direkte radio-uitsending kan voorkom en die insig het om onderwerpe te kies wat die sake van die dag toelig.

Intussen is Ina Strydom aangestel as regisseur van PRAAT SAAM. Strydom het haar loopbaan begin in die korporatiewe wêreld as kommunikasiepraktisyn en het onder meer gewerk by universiteite (PU vir CHO nou NWU, en RAU, nou UJ), by die Suid-Afrikaanse Besigheidskamer SABEK, die vakbond Solidariteit; ‘n privaat hoër onderwysgroep binne die Naspersgroep en die Resolution Health Mediese Fonds.

Sedert 2003 is sy by Afrikaanse TV-nuus betrokke waar sy insetsels geskryf en vir die bulletins verpak het. Met die instel van die oggendbulletin op Word Today op SABC3 was sy vanaf die eerste bulletin betrokke met skryf en verpak van insetsels en het later die koördineringsfunksie oorgeneem wat onder meer behels het om gaste te reël vir onderhoude.

PRAAT SAAM word weeksdae (08:10 – 09:00 op RSG uitgesaai.

